
				ଏହି ପୃଷ୍ଠାଟି ସଂଶୋଧିତ ହୋଇନାହିଁ

ପଞ୍ଚୁଆତି, ଛଅଦିନ ଷଷ୍ଠୀ ଘରେ କଲେ, ଆଠୁଆରୀ କଲେ, ବାରଦିନ ବାରପତ୍ର କଲେ, ଏକୋଇଶି ଦିନ ହାତଗୋଡ଼ ଖଡ଼ୁ ଲଗାଇଲେ, ହରିଡ଼ା ମାଳି ଲଗାଇଲେ, ନାମକରଣ କଲେ । ବାକି ଛଅପୁଅକୁ ସମର୍ପି ଦେଲେ । ସୁନା ଅଳଙ୍କାରରେ ପରିପୂର୍ଣ୍ଣ ହୋଇଛନ୍ତି । ମା ଦେଖି ଆନନ୍ଦ ହେଲା । ଠାକୁରାଣୀ କହିଲେ ଆଲୋ ସାଧବ ବୋହୂ । ତୋ ପୁଅକୁ ନେଲୁ ଆଉ ଗିରସ୍ତ ଭାରିଯା ଏକଠାବ କରାଇଦେବି । ମା ପିଲାମାନଙ୍କୁ ପାଟପତନି ଦେଲେ । ପାଲିଙ୍କିରେ ବସାଇଲେ । ସାଧବ ଘରକୁ ଯାଉଛନ୍ତି, ବାଟହାଟରେ ଲୋକେ ପଚାଇଲେ କିଏ ସେ ଆସୁଛି । ସାଧବଘର ସାନବୋହୂ ଆସୁଅଛି । ଗ୍ରାମଲୋକ ଧାଇଁଯାଇ ସାଧବାଣୀକି କହିଲେ ତୁମ୍ଭର ସାନବୋହୂ ସାତପୁଅ ଧରି ଅସୁଅଛି । ଶାଶୁ ଆସି ଦାଣ୍ଡଦୁଆରେ ଦେଖିଲା ନାତିମାନେ ଆସୁଛନ୍ତି । ପିଲାମାନଙ୍କୁ କୁଣ୍ଢେଇ କାଖେଧରି ଘେନିଗଲା । ବୋହୂକୁ ଘରକୁ ନେଲା । ସାଧବାଣୀ ବୋଧୂକୁ ପଚାରିଲା, ଏ ପିଲାମାନଙ୍କୁ କେଉଁଠୁ ପାଇଲୁ? ତହୁଁ ସାଧବ ବୋହୂ କହିଲା, ତୁମ୍ଭେ ଯେଉଁ

